
Izjava OHR-a na konferenciji
za  medije  međunarodnih
organizacija u Mostaru
Sastanak političkih direktora

Politički direktori Vijeća za implementaciju mira sastat će se
u zgradi OHR-a Sarajevo sutra poslijepodne i u petak. Oni će
razmatrati napredak koji je napravljen u programu BiH  reformi
od  posljednjeg  sastanka  političkih  direktora  održanog  u
septembru.  U  petak  ujutro  Predsjedavajući  Vijeća  ministara
Adnan Terzić i drugi ministri sudjelovat će u diskusijama.
Glavna tužiteljica Haškog Tribunala Carla del Ponte će također
izvijestiti političke direktore u petak ujutro.

U petak ujutro je planirana prilika za fotografe i kamermane.
O detaljima ćete biti izvješteni uskoro

 

Visoki predstavnik i Glavna tužiteljica Haška tužiteljica će
posjetiti Sud BiH

Visoki  predstavnik  Paddy  Ashdown,  sastat  će  se  sutra  sa
glavnom tužiteljicom Haškog Tribunala Carla del Ponte. Sutra
poslijepodne  oni  će  posjetiti  Sud  BiH,  gdje  su  radovi  na
rekonstrukciji infrakstrukture, potrebne za početak suđenja za
ratne zločine pred posebnim Vijećem za ratne zločine, u toku. 
Visoki predstavnik Paddy Ashdown i glavna tužiteljica Haškog
Tribunala Carla del Ponte susrest će se sa predsjednicom Suda
BiH Medžidom Kreso i sa glavnim tužiteljem Tužiteljstva BiH
Marinkom Jurčevićem.

Sud BiH je ključni element reforme vladavine prava u BiH. Sud
ima  mandat  da  se  bavi  ratnim  zločinima  i  najozbiljnijim
slučajevima  organizovanog  kriminala.  Završetak  procesa

uspostave  Suda  BiH  je  jedan  od  ključnih  područja  koje  je
Visoki predstavnik najavio u svom prvom obraćanju Parlamentu u
maju 2002. Vijeće za ratne zločine igra galvnu ulogu u planu
završetka  mnanadata  haškog  Tribunala  i  treba  preuzeti
slučajeve  od  Tribunala  početkom  iduće  godine.

Projekat Vijeća za ratne zločine je napravljen u saradnji sa
BiH vlastima, Haškim Tribunalom i OHR-om. Suma od 16.1 miliona
eura je obećana od strane donatora u Hagu u oktobru 2003 za 
rekonstrukciju infrastructure, početak rada i troškove za prve
dvije godine rada Vijeća. Znatni dodatna sredstva će biti
potrebna  da  Vijeće  nastavilo  raditi  u  budućnosti  i
medjunarodni donatori obećali su da će preispitati zahtjeve
jednom kada Vijeće bude uspostavljeno. Kako bi se osiguralo da
ovo Vijeće radi na osnovu iskustva međunarodnog suda za ratne
zločine  projekat  predviđa  jako  međunarodno  prisustvo  tokom
prve dvije godine rada koje će se postepeno smanjivati između
treće i pete godine, nakon toga ovo specijalizirano Vijeće i
pratećiodjeli u Tužiteljstvu BiH će u potpunosti imati BiH
službenike.

Obavijest za medije sa detaljima o događajima za medije će
biti proslijeđeno u toku dana.


